
Հոդված 1․ «Հաշմանդամություն ունեցող անձանց իրավունքների մասին» 2021 թվականի մայիսի 5-ի ՀՕ-194-Ն օրենքի (այսուհետ՝ Օրենք) 3-րդ հոդվածի 1-ին մասի՝ 17-րդ և 18-րդ կետերում «կողմից» բառից հետո լրացնել «կամ օրենքով չարգելված այլ աղբյուրներով» բառերը, 12․1-ին կետից հետո լրացնել նոր 12․2-րդ կետ՝ հետևայլ բովանդակությամբ․
«12․2) անկախ կյանքի կենտրոն՝ անկախ կյանքի ապահովմանն ուղղված ծառայություններ իրականացնող Աշխատանքի և սոցիալական հարցերի նախարարության ենթակայությամբ գործող  կազմակերպություններ կամ համայնքային ոչ առևտրային կազմակերպություններ կամ «Սոցիալական աջակցության մասին» օրենքի 35-րդ հոդվածի 2-րդ մասի համաձայն հավաստագրված կազմակերպություններ, որոնք ծառայությունն իրականացնում են պետական բյուջեի կամ պատվիրակման կամ օրենքով չարգելված այլ միջոցներով։»
Հոդված 2․ Օրենքի 10-րդ հոդվածի 1-ին մասի 5-րդ կետում «ծառայությունները» բառից հետո լրացնել «, հանրային ծառայությունները» բառերը, իսկ 5․1-ին կետում «․» կետադրական նշանը փոխարինել «։» կետադրական նշանով և լրացնել հետևյալ բովանդակությամբ նոր նախադասությունը.  «Եթե փոխհատուցման գումարը տրվում է օրենքով չարգելված այլ աղբյուրներով, ապա սույն կետում նշված պայմանագիրը կնքվում է եռակողմ՝ ներառելով նաև ֆինանսական փոխհատուցում տրամադրող կազմակերպություններին․»։
Հոդված 3․ Օրենքի 4-րդ գլուխը լրացնել նոր՝ 14.1-ին հոդվածով՝ հետևյալ բովանդակությամբ․
«
	[bookmark: 217989_14]Հոդված 14․1․
	Պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների վերահսկողության իրականացումը


 
1. Պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում (այսուհետ՝ սուբյեկտ) հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների նկատմամբ վերահսկողությունն իրականացնում է առողջապահական և աշխատանքի տեսչական մարմինը (այսուհետ՝ տեսչական մարմին)՝ դիտարկումների միջոցով։
2. Դիտարկումն իրականացվում է Կառավարության հաստատած դիտարկման ստուգաթերթով, որը մշակվում է «Հայաստանի Հանրապետությունում ստուգումների կազմակերպման և անցկացման մասին» օրենքով ստուգաթերթի մշակման համար սահմանված կարգով:
3. Դիտարկումները լինում են դիտարկումների տարեկան ծրագրով նախատեսված և ըստ անհրաժեշտության։
4. Դիտարկումների տարեկան ծրագրով նախատեսված դիտարկումներ իրականացվում են տեսչական մարմնի ղեկավարի հաստատած դիտարկման տարեկան ծրագրին (այսուհետ՝ ծրագիր) համապատասխան, որը կազմվում է Կառավարության որոշմամբ հաստատված մեթոդաբանության հիման վրա։
5. Ծրագրում նշվում են դիտարկվող սուբյեկտի անվանումը և դիտարկման իրականացման ժամանակահատվածը: 
6. Ըստ անհրաժեշտության դիտարկումներ իրականացնելու հիմք են՝
1) ֆիզիկական անձի, որի իրավունքը խախտվել է կամ նրա օրինական ներկայացուցչի դիմումը,
2) հաշմանդամություն ունեցող անձանց հիմնահարցերով զբաղվող կազմակերպությունների հաղորդումները․
3) վարչապետի հանձնարարականը:
7. Դիտարկումն իրականացվում է տեսչական մարմնի ղեկավարի հրամանի հիման վրա, որում նշվում են դիտարկում իրականացնող մարմնի անվանումը, դիտարկում իրականացնող անձի պաշտոնը, անունը, ազգանունը, դիտարկման օբյեկտի վերաբերյալ տեղեկությունները, դիտարկվող սուբյեկտի վերաբերյալ տեղեկությունները (եթե դիտարկման հրամանը կազմելու պահին դիտարկվող սուբյեկտները հայտնի են), դիտարկման նպատակը, ստուգաթերթով նախատեսված այն հարցերի շրջանակը, որոնք անհրաժեշտ է պարզել տվյալ դիտարկման ընթացքում, դիտարկման իրավական հիմքերը, սույն հոդվածի 6-րդ մասով նախատեսված դեպքերում` նաև դիտարկումն անցկացնելու անհրաժեշտությունը հիմնավորող հանգամանքները։
8. Դիտարկումն իրականացնելու մասին հրամանի օրինակը դիտարկումն սկսելուց առնվազն երեք օր առաջ ծանուցվում է սույն հոդվածի 1-ին մասում նշված մարմիններին:
9. Դիտարկման վարույթի տևողությունը տասնհինգ օր է։
10․ Դիտարկում իրականացնող անձինք իրավունք ունեն դիտարկվող սուբյեկտից պահանջելու տվյալներ և այլ տեղեկություններ, բացատրություններ, տեղեկանքներ, որոնք անմիջականորեն առնչվում են իրենց իրավասության շրջանակում իրականացվող դիտարկման նպատակներին, վերցնելու իրեր և այլ անհրաժեշտ նյութեր, որոնք անմիջականորեն առնչվում են դիտարկման նպատակներին: Փաստաթղթերը վերցնելիս դիտարկում իրականացնող պաշտոնատար անձինք կնիքով կնքում են դրանց կրկնօրինակները և հանձնում դիտարկվող սուբյեկտին (ներկայացուցիչներին)։
11․ Դիտարկումից հետո կազմվում է արձանագրություն, որում նշվում են՝
1) արձանագրությունը կազմելու տարին, ամիսը, ամսաթիվը և վայրը.
2) դիտարկում իրականացնող պետական մարմնի անվանումը.
3) դիտարկում նշանակելու մասին հրամանի տարին, ամիսը, ամսաթիվն ու համարը.
4) դիտարկում իրականացնող պաշտոնատար անձի պաշտոնը, անունը, ազգանունը.
5) դիտարկվող օբյեկտի վերաբերյալ տեղեկությունները (առկայության դեպքում)․
6) դիտարկվող սուբյեկտի անունը, ազգանունը.
7) դիտարկում անցկացնելու տարին, ամիսը, ամսաթիվը և վայրը.
8) դիտարկման ստուգաթերթի անվանումը, ընդունման ամսաթիվը, հերթական համարը, որում ընդգրկված հարցերի շրջանակում իրականացվել է դիտարկումը, ինչպես նաև ստուգաթերթի այն հարցերը, որոնց պատասխանները հիմք են հանդիսացել խախտումն արձանագրելու համար.
9) դիտարկմամբ բացահայտված խախտումները, խախտումների նկարագրությունը և այն իրավական նորմերը, որոնց պահանջները չեն կատարվել կամ պահպանվել.
10) պատասխանատվության կիրառման համապատասխան իրավական հիմքերը.
11) դիտարկվող սուբյեկտի ներկայացրած առարկությունների վերաբերյալ նշումները:
12․ Դիտարկման ընթացքում սույն հոդվածով սահմանված չափանիշների և պահանջների խախտում հայտնաբերելու դեպքում տեսչական մարմնի ղեկավարը կամ նրա հանձնարարությամբ՝ դիտարկում իրականացնող պաշտոնատար անձը, ելնելով խախտման բնույթից, միջնորդագիր է ներկայացնում դիտարկվող սուբյեկտին։ 
 13․ Սույն հոդվածի 12-րդ մասով սահմանված միջնորդագիրը հիմք է վարչական վարույթ հարուցելու համար, որի արդյունքով դիտարկվող սուբյեկտը կայացնում է որոշում՝ խախտումները վերացնելու կամ այն մերժելու վերաբերյալ, որի մասին գրավոր տեղեկացնում է տեսչական մարմնին համապատասխան վարչական վարույթի ավարտից հետո՝ հինգ աշխատանքային օրվա ընթացքում 
14. Սույն հոդվածի 13-րդ մասով սահմանված վարույթի, ինչպես նաև դիտարկման վարույթի նկատմամբ կիրառվում են վարչական վարույթի վերաբերյալ «Վարչարարության հիմունքների և վարչական վարույթի մասին» օրենքով սահմանված դրույթները՝ սույն հոդվածով սահմանված առանձնահատկությունների հաշվառմամբ:
15․ Դիտարկման ընթացքում սահմանված չափանիշների և պահանջների խախտման համար կիրառվում են օրենքով սահմանված պատասխանատվության միջոցներ:

Հոդված 4․ Օրենքի 15-րդ հոդվածի 15-րդ մասից հետո լրացնել նոր 15.1-ին և 15.2-րդ մասերով՝ հետևյալ բովանդակությամբ.
«15.1. Պետությունը երաշխավորում է հաշմանդամություն ունեցող անձանց համար պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում մատչելի եղանակներով հանրային ծառայություններից օգտվելու իրավունքը։ Մատչելիության պահանջներն ու չափանիշները սահմանվում են լիազոր մարմնի կողմից ։ Սույն կետում նշված մարմինները, կազմակերպությունները, մասնաճյուղերը «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտները ապահովում են  մատչելի եղանակներով հանրային ծառայություններից օգտվելու իրավունքի իրացումը՝ կիրառելով լիազոր մարմնի կողմից սահմանված չափանիշներն և պահանջները։
15.2. Սույն հոդվածի 15.1-ին մասով սահմանված չափանիշների և պահանջների խախտման նկատմամբ վերահսկողությունն իրականացնում է տեսչական մարմինը։»։
Հոդված 4․ Օրենքի 21-րդ հոդվածի՝ 
1) 3-րդ մասի 4-րդ կետից հանել «և այդ նպատակով անկախ կյանքի կենտրոնների ստեղծմանը» բառերը։
2) 3.1-ին մասը շարադրել նոր խմբագրությամբ՝ հետևյալ բովանդակությամբ․  «3․1․ Անկախ կյանքի կենտրոնի գործունեության կարգը, պաշտոնների անվանացանկերը և դրանում ներառված պաշտոնների նկարագրերի օրինակելի ձևերը, հաստիքացուցակի օրինակելի ձևը, աշխատավարձերի միասնական համակարգի ձևավորման մեխանիզմները հաստատում է լիազոր մարմինը։»։ 
3) 3․2-րդ մասն ուժը կորցրած ճանաչել։ 
4) 4-րդ մասը «հասարակական կազմակերպություններին» բառերից հետո լրացնել «, ինչպես նաև պետական մարմիններին» բառերը։ 
Հոդված 5․ Եզրափակիչ մաս և անցումային դրույթներ․
1․ Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 4-րդ հոդվածով լրացվող 15.1-ին և 15.2-րդ մասերի, որոնք ուժի մեջ են մտնում 15.1-ին մասով  նախատեսված ենթաօրենսդրական իրավական ակտն ուժի մեջ մտնելու պահից:
2. Սույն օրենքից բխող ենթաօրենսդրական իրավական ակտերն ընդունվում են սույն օրենքն ուժի մեջ մտնելուց հետո` մեկ տարվա ընթացքում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. 1998 թվականի մայիսի 5-ի Հայաստանի Հանրապետության քաղաքացիական օրենսգիրքի 296-րդ հոդվածի 4-րդ մասում «ֆիզիկական արատի, հիվանդության կամ անգրագիտության պատճառով չի կարող իր ձեռքով» բառերը փոխարինել «ֆիզիակական խնդիրների կամ հիվանդության կամ անտառաճանաչության կամ գրելու (կարդալու) դժվարությունների պատճառով չի կարող (այդ թվում՝ հաշմանդամությամբ պայմանավորված)» բառերով և 4-րդ մասը լրացնել հետևյալ նոր նախադասությամբ. 
«Եթե հաշմանդամություն ունեցող անձը անձամբ է կնքում (ստորագրում) գործարքը, ապա պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում, ինչպես նաև «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում ապահովվում է «Հաշմանդամություն ունեցող անձանց իրավունքների մասին» օրենքի 15-րդ հոդվածի 15.1-ին մասում սահմանված չափանիշների և պահանջների կատարումը։»
Հոդված 2.  Սույն օրենքն ուժի մեջ է մտնում  «Հաշմանդամություն ունեցող անձանց իրավունքների մասին» 2021 թվականի մայիսի 5-ի ՀՕ-194-Ն օրենքի 15-րդ հոդվածի 15.1-ին մասով նախատեսված ենթաօրենսդրական իրավական ակտն ուժի մեջ մտնելու պահից։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Հոդված 1. 1985 թվականի դեկտեմբերի 6-ի Վարչական իրավախախտումների վերաբերյալ Հայաստանի Հանրապետության օրենսգիրքը լրացնել հետևյալ բովանդակությամբ նոր՝ 47.36-րդ հոդվածով.
«Հոդված 47.36. Պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների խախտումը
1. Պետական և տեղական ինքնակառավարման մարմիններում, բանկերում և դրանց մասնաճյուղերում, վարկային կազմակերպություններում և «Հանրային ծառայությունները կարգավորող մարմնի մասին» օրենքի 2-րդ հոդվածում նշված ոլորտներում հաշմանդամություն ունեցող անձանց համար մատչելի եղանակներով հանրային ծառայություններից օգտվելու իրավունքի ապահովման վերաբերյալ սահմանված չափանիշների և պահանջների խախտելը՝
առաջացնում է տուգանքի նշանակում՝ սահմանված նվազագույն աշխատավարձի հիսնապատիկից ութսունապատիկի չափով:
2. Տուգանքի նշանակումից հետո՝ երեք ամսվա ընթացքում սույն հոդվածի 1-ին մասով նախատեսված արարքը վարչական տույժի նշանակման օրվանից հետո՝ մեկ տարվա ընթացքում կրկին կատարելը կամ չվերացնելը՝
առաջացնում է տուգանքի նշանակում՝ նախորդ դեպքի համար նշանակված տուգանքի կրկնապատիկի չափով:»։
Հոդված 2. Սույն օրենքն ուժի մեջ է մտնում «Հաշմանդամություն ունեցող անձանց իրավունքների մասին» 2021 թվականի մայիսի 5-ի ՀՕ-194-Ն օրենքի 15-րդ հոդվածի 15.1-ին մասով նախատեսված ենթաօրենսդրական իրավական ակտն ուժի մեջ մտնելու պահից:

«ԱՆՁԻ ՖՈՒՆԿՑԻՈՆԱԼՈՒԹՅԱՆ ԳՆԱՀԱՏՄԱՆ ՄԱՍԻՆ» ՕՐԵՆՔՈՒՄ 
ԼՐԱՑՈՒՄՆՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ

Հոդված 1. «Անձի ֆունկցիոնալության գնահատման մասին» 2021 թվականի մայիսի 5-ի ՀՕ-195-Ն օրենքի (այսուհետ՝ Օրենք) 3-րդ հոդվածի 1-ին մասի 3-րդ կետում «որոշելու» բառից հետո «և» բառը փոխարինել «կամ» բառով:
Հոդված 2․  Օրենքի 6-րդ հոդվածի 1-ին մասի՝
1) 6-րդ կետում «մասնագետների» բառից հետո լրացնել «, ինչպես նաև վերապատրաստումից հետո հավաստագրեր ստացած, սակայն դրանց գործողության ժամկետը լրացած մասնագետների» բառերը.
2) 7-րդ կետում «ձևերը» բառից հետո լրացնել «, դրանց գործողության ժամկետը» բառերը։
Հոդված 3․ Օրենքի 7-րդհոդվածի 1-ին մասը լրացնել հետևյալ բովանդակությամբ նոր նախադասությամբ. «Ֆունկցիոնալության սահմանափակման աստիճանի հիման վրա մշակված ծառայությունների անհատական ծրագիրը կարող է փոփոխվել (լրացվել)  կառավարության կողմից սահմանված դեպքերում և կարգով։ Ծառայությունների անհատական ծրագրում փոփոխություն (լրացում) կատարելու դեպքում ֆունկցիոնալության գնահատում չի իրականացվում։»
Հոդված 4․  Օրենքի 8-րդ հոդվածի 3-րդ մասի 5-րդ կետի 1-ին նախադասությունը շարադրել հետևյալ խմբագրությամբ.
«5) Ֆունկցիոնալության գնահատման համար դիմած անձանց վերաբերյալ, անհրաժեշտության դեպքում, ֆունկցիոնալության գնահատման ոլորտում որոշումների կայացման համար անհրաժեշտ տեղեկությունների, այդ թվում՝ անձնական տվյալների ստացման նպատակով հարցումներ են կատարում տարբեր մարմիններ և կազմակերպություններ:»։
Հոդված 5․  Օրենքի 10-րդ հոդվածի 2-րդ մասից հանել «կազմվում է անձի ֆունկցիոնալության գնահատման հիման վրա և» բառերը։
Հոդված 6․  Օրենքի 12-րդ՝ հոդվածի 2-րդ մասում և 6-րդ մասի 4-րդ կետում «երաշխավորված» բառերը փոխարինել «ցուցված» բառով, իսկ 6-րդ մասի 1-ին կետում «երաշխավորում» բառը փոխարինել «ցուցում» բառով, նույն հոդվածը լրացնել հետևյալ բովանդակությամբ՝ նոր 10․1-ին մասով․
«10․1 Տեղեկատվական շտեմարանում առկա տվյալները կարող են փոխանցվել անձնական տվյալների ապանձնավորմամբ՝ լիազոր մարմնի հետ համագործակցության պայմանագիր կամ հուշագիր կնքած կազմակերպություններին  պետական կառավարման համակարգի կամ տեղական ինքնակառավարման մարմիններին՝ վիճակագրական և հետազոտական աշխատանքների իրականացման, ծրագրերի մշակման կամ մատուցվող ծառայությունների արդյունավետության գնահատման նպատակով։  Եթե անձնական տվյալների ապանձնավորումն օբյեկտիվորեն թույլ չի տալիս իրականացնել սույն մասում թվարկված փոխանցման նպատակը, ապա շտեմարանում առկա տվյալների փոխանցումն իրականացվում է առանց անձնական տվյալների ապանձնավորման։  Լիազոր մարմնի կողմից տեղեկատվական շտեմարանում առկա անձնական տվյալների փոխանցում ներառող համագործակցությունն իրականացվում է՝ հաշվի առնելով «Անձնական տվյալների պաշտպանության մասին» օրենքի 14-րդ հոդվածի պահանջները։»։
Հոդված 7. Եզրափակիչ մաս և անցումային դրույթներ
1․ Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 2-րդ հոդվածի:
2․ Սույն օրենքի 2-րդ հոդվածն ուժի մեջ է մտնում սույն հոդվածի 3-րդ մասով սահմանված ենթաօրենսդրական իրավական ակտերն ուժի մեջ մտնելու պահից։
3․ Սույն օրենքի 2-րդ հոդվածով սահմանված ենթաօրենսդրական իրավական ակտերն ընդունվում են սույն օրենքն ուժի մեջ մտնելուց հետո՝ մեկ տարվա ընթացքում:

